
Nd. 32. Frumvarp til laga r:-32. mál]
um breyting á lögum nr. 51 10. júní 1964, um tekjustofna sveitarfélaga.

Flm.: Skúli Guðmundsson, Stefán Valgeirsson.

1. gr.
Við 2. málsgr. 9. gr. laganna (1. gr. laga nr. 59 16. apríl 1968) bætist: Kostn-

aður vegna óhappa eða náttúruhamfara skal undanskilinn aðstöðugjaldi.

2. gr.
10. gr. laganna orðist svo:
Aðstöðugjald má eigi hærra vera en hér greimr :

a. Y2% af: Rekstri fiskiskipa og flugvéla. Landbúnaði. Verzlun með kaffi, sykur
og kornvöru til manneldis í heildsölu. Matvöruverzlun í smásölu. Verzlun með
veiðarfæri, önnur en sportveiðitæki, fóðurvörur, tilbúinn áburð (Áburðarverk-
smiðjan er þó undanþegin aðstöðugjaldi). Kjöt- og fiskiðnaði. Endurtrygg-
ingum.

b. 1% af: Rekstri farþega- og farmskipa. Sérleyfishifreiðum. Matsölu. Vátrygg-
ingum ól. a. Útgáfustarfsemi (útgáfa dagblaða er þó undanþegin aðstöðu-
gjaldi). Verzlun ól. a. Iðnaði ól. a. Annarri gjaldskyldri starfsemi ót. a.

c. 1 Y2% af: Sælgætis- og efnagerðum. ÖI- og gosdrykkjagerðum. Gull- og silfur-
smíði. Hattasaumi. Rakara- og hárgreiðslustofum. Leirkerasmíði. Ljósmyndun.
Myndskurði. Verzlun með gleraugu, kvenhatta, sportvörur, hljóðfæri, snyrti-
og hreinlætisvörur. Lyf'javerzlun. Kvikmyndahúsum. Fjölritun. Persónulegri
þjónustu.

d. 2% af: Skartgripa-, skrautmuna- og minjagripaverzlun. Tóbaks- og sælgætis-
verzlun. Söluturnum. Blómaverzlun. Umboðsverzlun. Listmunagerð. Börum.
Billj arðstofum.
Nú er notuð heimild til að hækka álögð útsvör frá því, sem þau eru ákveðin

í 32. gr. laganna, og er þá heimilt að bæta jafnháum hundraðshluta við álögð
aðstöðugj öld.

3. gr.
Upphaf 2. málsl. síðustu málsgr. 31. gr. laganna (a. gr. laga nr. 59 16. apríl

1968) orðist svo:
Hafi gjalddagar samkvæmt a-lið 47. gr. verið ákveðnir, er skylt að auglýsa

það hlutaðeigendum fyrir janúarlok álagningarárið, og er sveitarstjórn þá heimilt
o. s. frv.

Greinargerð.

Allir kaupstaðirnir hér á landi, kauptúnahreppar og fleiri sveitarfélög afla
tekna með því að leggja á svonefnd aðstöðugjöld, samkvæmt heimild í lögum. En
aðstöðugjöldin koma mjög misjafnlega þungt á gjaldendur eftir því, hvar þeir eru
búsettir á landinu. Veldur þetta óþolandi ranglæti, og er hér brýn þörf lagfæringar.

Sem dæmi um ójöfnuðinn má nefna, að íbúar Reykjavíkur greiða nú aðstöðu-
gjald, sem nemur y2 % af matvörum í smásöluverzlunum, en á mörgum öðrum
stöðum er gjaldið af þessum vörum 1---172%, og dæmi má finna um, að það sé
2%, eða 300% hærra en í Reykjavik.

Verði sá ójöfnuður, sem hér er í frammi hafður, látinn haldast, mun hann
fæla menn frá búsetu og atvinnurekstri á vissum stöðum á landinu.

Samkvæmt þeim reglum, sem verið hafa í gildi á undanförnum árum, hafa
sveitarfélög því aðeins getað fengið aukaframlög úr jöfnunarsjóði sveitarfélaga,
að þau hafi hækkað álögð útsvör um 20% frá þvi, sem þau eru ákveðin í 32.
gr. laganna um tekjustofna sveitarfélaga. Hefur mörgum gjaldendum í sveitar-



félögum, sem hafa þurft á aukaframlagi að halda, þótt illt undir þessu að búa,
og því verið bornar fram kröfur um, að lagaákvæðin um þetta álag á útsvörin
yrðu niður felld eða a. m. k. verulega dregið úr heimildinni til hækkunar á út-
svörunum. Á síðasta þingi var sú lagabreyting gerð, að heimildin til útsvarshækk-
unar var skert mjög verulega. Að þessu leyti hefur því verið gerð mikil lagfæring
á lagaákvæðum um álagningu útsvara, en hins vegar er enn eftir að gera samsvar-
andi leiðréttingar á reglunum um álagningu aðstöðugjalda. Að því er stefnt með
frumvarpinu, sem hér er fram borið. í 1. gr. þess er lagt til, að sett verði ný ákvæði
um hámark aðstöðugjalda, og eru þau í aðalatriðum í samræmi við þær reglur um
álagningu gjaldanna, sem gilt hafa í Reykjavík á árunum 1967 og 1968.

Rétt þykir, að sveitarfélag, sem þarf að nota heimild laganna til að hækka
álögð útsvör, fái einnig heimild til að bæta jafnháum hundraðshluta við álögð
aðstöðugjöld, og er ákvæði um það sett í 1. gr. frv.

Ef álögð gjöld samkvæmt lögunum um tekjustofna sveitarfélaga reynast ekki
fullnægjandi til að mæta óhjákvæmilegum útgjöldum einhverra sveitarfélaga, eiga
þau að fá framlög úr jöfnunarsjóði sveitarfélaga. En óhjákvæmilegt getur orðið að
gera breytingar á lögunum um jöfnunarsjóðinn.

Reglurnar um álagningu aðstöðugjalda í Reykjavík eru birtar hér með sem
fylgiskjal.

Fylgiskjal.

Reglur um álagningu aðstöðugjalda j Reykjavík árið 1968.

,,0.5% Rekstur fiskiskipa og flugvéla. Matvöruverzhm í smásölu. Kaffi, sykur
og kornvara til manneldis í heildsölu. Kjöt- og fiskiðnaður. Endurtryggingar.

1.0% Rekstur farþega- og farm skipa. Sérleyfisbifreiðir. Matsala. Landbúnaður. Vá-
tryggingar ót. a. Útgáfustarfsemi. Útgáfa dagblaða er þó undanþegin að-
stöðugjaldi. Verzlun ól. a. Iðnaður ól. a.

1.5% Sælgætis- og efnagerðir, öl- og gosdrykkjagerðir, gull- og silfursmíði, hátta-
saumur, rakara- og hárgreiðslustofur, leirkerasmíði, ljósmyndun, mynd-
skurður. Verzlun með gleraugu, kvenhatta, sportvörur, hljóðfæri, snyrtí- og
hreinlætisvörur. Lyfjaverzlun. Kvikmyndahús. Fjölritun.

2.0% Skartgripa- og skrautmunaverzlun, tóbaks- og sælgætisverzlun, söluturnar,
blómaverzlun, umboðsverzlun, minjagripaverzlun. Listmunagerð. Barar.
Billjarðstofur. Persónuleg þjónusta. Enn fremur hvers konar önnur gjald-
skyld starfsemi ót. a."


